
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া





ভিখু শুনে কেঁদে চোখ রগড়ায়,

একদম চলে গেল মগরায়।

মগরায় খুদি নিয়ে খুঞ্চে

খেজুরের আঁটিগুলো গুনছে।—

যেই হল তিন-কুড়ি পাঁচটা,

দেখে নিল উনুনের আঁচটা।

ননদের ঘরে ক’রে ঘি চুরি

তখনি চড়িয়ে দিল খিচুড়ি।

হল না তো চালে ডালে মেলানো,

মুশকিল হবে ওটা গেলানো।

সাড়া পায় মাছওয়াল মিনসের,

বলে, পাকা রুই চাই তিন সের।

বনমালী মাছ আনে গামছায়,

বলে ও যে এক্ষুনি দাম চায়।

আচ্ছা, সে দেখা যাবে কালকে—

ব’লেই সে চলে গেল শালকে।

মুনশি যখন লেখে তৌজি,

জলে নামে শালিকের বউ ঝি।

শালকের ঘাটে ভাঙা পালকি—

কালু যাবে বানিচঙে কাল কি।

বানিচঙে ঢেঁকি পাকা গাঁথনি,

ধান কোটে কালুদার নাৎনি।

